                                                  ՀԻՄՆԱՎՈՐՈՒՄ
««ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2026 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՎԵՐԱԲԱՇԽՈՒՄ, ՓՈՓՈԽՈՒԹՅՈՒՆ ԵՎ ԼՐԱՑՈՒՄՆԵՐ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2025 ԹՎԱԿԱՆԻ ԴԵԿՏԵՄԲԵՐԻ 25-Ի N 1910-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ, ԻՆՉՊԵՍ ՆԱԵՎ ՀՀ ԼՈՌՈՒ ՄԱՐԶՊԵՏԻ ԱՇԽԱՏԱԿԱԶՄԻՆ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԱԾԻ

1.  Անհրաժեշտությունը
[bookmark: _Hlk135330335]ՀՀ կառավարության ««Հայաստանի Հանրապետության 2026 թվականի պետական բյուջեի մասին» Հայաստանի Հանրապետության օրենքում վերաբաշխում, փոփոխություն և լրացումներ,  Հայաստանի Հանրապետության կառավարության 2025 թվականի դեկտեմբերի 25-ի N 1910-Ն որոշման մեջ փոփոխություններ և լրացումներ կատարելու, ինչպես նաև ՀՀ Լոռու մարզպետի աշխատակազմին գումար հատկացնելու մասին» որոշման նախագծի ընդունումը պայամանավորված է ՀՀ մարզերում առաջնահերթ լուծում պահանջող անհետաձգելի ծրագրերի իրականացումն  ապահովելու անհրաժեշտությամբ: 
2․ Ընթացիկ իրավիճակը և իրավական ակտի ընդունման անհրաժեշտությունը   
[bookmark: _Hlk197439143]Նախագծով առաջարկվում է 1212 ծրագրի 32001 «ՀՀ մարզերում առաջնահերթ լուծում պահանջող անհետաձգելի ծրագրերի իրականացում» միջոցառման ՀՀ կառավարության տողից վերաբաշխել և ՀՀ մարզպետների աշխատակազմերին հատկացնել ընդհանուր 401,236․3 հազար դրամ։ ՀՀ Արմավիրի մարզպետի աշխատակազմին՝ 209,085․6 հազար դրամ, Գեղարքունիքի մարզպետի աշխատակազմին՝ 73,470․4 հազար դրամ, ՀՀ Լոռու մարզպետի աշխատակազմին` 1,455․0 հազար դրամ, ՀՀ Կոտայքի մարզպետի աշխատակազմին՝   3,223․3 հազար  դրամ,    ՀՀ Սյունիքի մարզպետի աշխատակազմին` 35,475․8 հազար դրամ և ՀՀ Տավուշի մարզպետի աշխատակազմին՝ 78,526․1 հազար դրամ։
ՀՀ Արմավիրի մարզպետի աշխատակազմին առաջարկվում է հատկացնել  209,085.6 հազար դրամ՝  Փարաքար  համայնքի Փարաքար բնակավայրի Արևելյան նորակառույց թաղամասով անցնող անձրևատար կոլեկտորի վերակառուցման աշխատանքների  իրականացման նպատակով։  2025 թվականի մարտի 21-ին Արմավիրի մարզպետի աշխատակազմը կազմակերպել է ՀՀ ԱՄ-ԲՄԱՇՁԲ-25/01 ծածկագրով ՀՀ Արմավիրի մարզի Փարաքար համայնքի Փարաքար բնակավայրի Արևելյան նորակառույց թաղամասում անցնող անձրևատար կոլեկտորի  վերակառուցման աշխատանքների կատարման համար բաց մրցույթ, որի արդյուքներով կնքվել է պայմանագիր։ Միաժամանակ տեղեկացնում ենք նաև, որ վերը նշված աշխատանքների հեղինակային հսկողության արժեքը կազմում է 2,488․1 հազ․ դրամ /պայմանագրի ծածկագիր՝ ՀՀ ԱՄ-ՄԱԾՁԲ-25/09/, իսկ տեխնիկական հսկողության արժեքը կազմում է 499․0 հազ․ դրամ /պայմանագրի ծածկագիր՝ ՀՀ ԱՄ-ԳՀԾՁԲ-25/01/։
Հարկ է նշել նաև, որ 2025 թվականի հուլիսի 17-ի N 980-Ն որոշմամբ վերոնշյալ աշխատանքների իրականացման համար ֆինանսական միջոցներ արդեն իսկ հատկացվել է, ընդ որում  շինարարական կազմակերպության կողմից 15․12․2025 թվականին  ՀՀ Արմավիրի մարզպետի աշխատակազմ  ներկայացվել  վերակառուցման աշխատանքների կատարողական արձանագրություն ՝ 78,901․6  դրամ արժեքով  /արձ․ N 1․ 15.12.2025թ․/ որն ընդունվել և ամբողջությամբ վճարվել է։  Սակայն Clienttreasury համակարգում պայմանագրի քաղվածքը մուտքագրվել է համաձայն վերոնշյալ արձանագրության գումարի, հետևաբար ամբողջական պայմանագիրը համակարգ չի մուտքագրվել, որի արդյունքում էլ  ՀՀ ֆինանսների նախարարության տեղեկատվական համակարգում պայամանագրի մնացորդ 206,098․5 հազար դրամը չի արտացոլվել, տեխնիկական և հեղինակային հսկողությունների պայամանագրերը ևս չեն մուտքագրվել, քանի որ կատարողականներ չեն ներկայացվել /ի հայտ են եկել թերություններ, մասնավորապես՝ կապված խողովակների տեղադրման ուղեգծի և կադաստրային քարտեզների անհամապատասխանության հետ/։
 ՀՀ Գեղարքունիքի մարզպետի աշխատակազմին առաջարկվում է հատկացնել 73,470․4 հազ․ դրամ՝ որից 31,719․0 հազ․ դրամը՝ Գավառ քաղաքի Հացառատ բնակավայրում կենցաղային կեղտաջրերի մաքրման կայանի կառուցման աշխատանքների իրականացման համար։ Հարկ է նշել որ, 2025 թվականին  կառուցվել  է  Գավառ համայնքի Հացառատ բնակավայրի կենցաղային կեղտաջրերի կենտրոնական կոլեկտորը, սակայն կենցաղային կեղտաջրերի մաքրման կայան չլինելու պատճառով կենցաղային ջրերը թափվում են Գավառագետ՝ առաջացնելով բնապահպանական խնդիրներ՝ լուրջ վտանգ ներկայացնելով շրջակա միջավայրի  համար։ Մաքրման կայանի կառուցումը հնարավորություն կտա կանխել վտանգավոր նյութերի մուտքը բնական միջավայր, ապահովել ջրային էկոհամակարգերի պաշտպանությունը։  Ընդ որում մաքրման կայանի կառուցման աշխատանքների  համար արդեն իսկ կնքվել է պայամանգիր «Արտ Պլաս» ՍՊԸ-ի հետ 30,999․0 հազար դրամ արժեքով (պայմանագիր ԳՄԳՀ-ԳՀԱՇՁԲ-26/9), տեխնիկական հսկողություն համար՝ «Հիդրոշին-ՋԿ» ՍՊԸ-ի հետ 540․0 հազար դրամ  արժեքով (պայմանագիր ԳՄԳՀ-ՀԲՄԽԾՁԲ-26/1), իսկ հեղինակային հսկողության արժեքը կկազմի 180․0 հազար դրամ։
30,872.4 հազ․ դրամը՝ Մարտունի համայնքի Մարտունի քաղաքի ապակենտրոնացված մաքրման կայանի կառուցման աշխատանքների իրականացման համար։ Տեղեկացնում ենք, որ Մարտունի համայնքի Մարտունի քաղաքի Կոմիտաս փողոցից դեպի արևելք ընկած հատվածում, որտեղ բնակվում են շուրջ 3500 մարդ, գտնվում է Սևանա լճից շուրջ 1 կմ հեռավորության վրա, անհրաժեշտ է կառուցել կեղտաջրերի կենսաբանական մաքրման կայան, քանի որ այդ հատվածն ավելի ցածր նիշ ունի, քան քաղաքի գործող մաքրման կայանը։  Կեղտաջրերն անարգել լցվում են նշված տեղանքով անցնող ջրատար առուները, շրջակա միջավայր և հոսում դեպի Սևանա լիճ, որը գտնվում է 1200 մ հեռավորության վրա։  Այս ամենը ստեղծում է լուրջ բնապահպանական, առողջապահական և սոցիալ-տնտեսական խնդիրներ։ Կեղտաջրերի արտահոսքը հանգեցնում է ջրային ռեսուրսների աղտոտմանը, հողի որակի վատթարացմանը և կենսաբազմազանության կորստին։ Մաքրման կայանի կառուցումը հնարավորություն կտա կանխել վտանգավոր նյութերի մուտքը բնական միջավայր, ապահովել ջրային էկոհամակարգերի պաշտպանությունը։ Ընդ որում մաքրման կայանի կառուցման աշխատանքների  համար արդեն իսկ կնքվել է պայամանգիր «Նաիրի Շին» ՍՊԸ-ի հետ 30,300․0 հազար դրամ արժեքով (պայմանագիր ԳՄՄՀ-ԳՀԱՇՁԲ-26/05), տեխնիկական հսկողություն համար՝ «ԲՈՒԼԳԱՐՈ» ՍՊԸ-ի հետ 429․3 հազար դրամ  արժեքով (պայմանագիր ԳՄՄՀ-ՄԱԾՁԲ-26/Ն03), իսկ հեղինակային հսկողության արժեքը կկազմի 143․1 հազար դրամ։
10,879.0 հազ․ դրամը՝ ՀՀ Գեղարքունիքի մարզի  Ճամբարակ համայնքի Տ․ Մեծի 4 վթարված շենքի բնակիչների համար 01․06․2026 թվականի դրությամբ կատարված և կատարվելիք ծախսերի փոխհատուցման համար, որից՝ 300.0 հազ․ դրամ՝ մահացած 6 քաղաքացիների դատաբժշկափորձագիտական գումար, 900․0 հազ․ դրամ՝ որոնողափրկարարական աշխատանքներ իրականացնող անձանց սննդով ապահովման գումար, 1,590․0 հազ․ դրամ՝ մահացած 6 քաղաքացիների հուղարկավորության գումար, 414․0 հազ․ դրամ՝ հյուրանոցային ծառայությունների գումար (գիշերակաց և սնունդ), 7,325․0 հազ․ դրամ՝ 15 տուժած ընտանիքի համար վարձակալած բնակարանների վարձավճար, մինչև 01․06․2026 թվականը և 350․0 հազ․ դրամ՝ վթարված շենքի ապամոնտաժման, քանդման նախագծանախահաշվային փաստաթղթերի կազմման համար։
ՀՀ Լոռու մարզպետի աշխատակազմին առաջարկվում է հատկացնել 1,455.0 հազար դրամ՝ ՀՀ Լոռու մարզպետի աշխատակազմի կարիքների համար էլեկտրական մեքենաների լիցքավորման կայանի ձեռքբերման համար։ Հարկ է նշել, որ համաձայն Հայաստանի Հանրապետության կառավարության 2025 թվականի ապրիլի 23-ի N 483-Ա որոշման հավելված N 2-ի 34-րդ կետի՝ Հայաստանի Հանրապետության Լոռու մարզպետի աշխատակազմին է տրամադրվել «Volvo EX40 BEV» (Battery Electric Vehicle) (նույնականացման համար՝ YV1XZERR2S2513559) մակնիշի ավտոմեքենա, որի գործարկման նպատակով անհրաժեշտ է Էլեկտրակական մեքենաների լիցքավորման  կայան։ Լիցքավորման կայանի ձեռքբերման համար «Գնումների մասին» ՀՀ օրենքի 15-րդ հոդվածի 6-րդ մասի հիման վրա կազմակերպված գնման ընթացակարգի արդյունքում կնքվել է պայմանագիր «ԱՐՄԵՅԹ ՍՏՈՒԴԻՈ» ՍՊԸ-ի հետ (պայմանագիր ՀՀԼՄ-ԷԱՃԱՊՁԲ-26/05-1)։
ՀՀ Կոտայքի մարզպետի աշխատակազմին առաջարկվում է հատկացնել 3,223․3 հազար դրամ՝ ՀՀ կառավարության 2025 թվականի օգոստոսի 07-ի «Կոտայքի մշակույթի կենտրոն» և «Կապանի մշակույթի կենտրոն» պետական ոչ առևտրային կազմակերպությունները լուծարելու մասին N 1074-Ա որոշմամբ լուծարված ՀՀ Կոտայքի մարզային ենթակայության «Կոտայքի մշակույթի կենտրոն» ՊՈԱԿ-ի թվով 2 աշխատակիցների (տնօրեն և գլխավոր հաշվապահ) 2025 թվականի հունվարի 1-ից մինչև 2025 թվականի դեկտեմբերի 25-ի դրությամբ չվճարված աշխատավարձերի գծով պարտավորությունների և 2024-2025 թվականների վերջնահաշվարկի (տնօրեն՝ 1,791․8 դրամ, գլխավոր հաշվապահ՝ 1,431․5 դրամ) մարման համար։ Միաժամանակ տեղեկացնում ենք, որ «Կոտայքի մշակույթի կենտրոն» ՊՈԱԿ-ը չունի որևէ շարժական և անշարժ գույք,  ակտիվներ և այլ սեփական միջոցներ՝ որոնք հնարավոր լիներ ուղղել պարտավորությունների մարմանը: Հայտնում ենք նաև, որ ՀՀ Կոտայքի մարզպետի աշխատակազմը չունի արտաբյուջետային հաշիվ և կազմակերպության պարտքերը մարելուն ուղղելու համար հոդվածային վերաբաշխումներ իրականացնել հնարավոր չէ։ Լուծարման գործընթացը ավարտին հասցնելու համար անհրաժեշտ է մարել Կազմակերպության կրեդիտորական պարտքերը:
ՀՀ Սյունիքի մարզպետի աշխատակազմին առաջարկվում է հատկացնել՝ 35,475․8 հազար դրամ՝ «Սիսիանի մանկապատանեկան մարզադպրոց» ՊՈԱԿ-ի տարածքի բարեկարգման և արտաքին հարդարման աշխատանքների իրականացման համար։ Ընդ որում աշխատանքների իրականացման համար արդեն իսկ կնքվել է պայամանգիր «Սիսիանի (Նոր Բակ) Նորոգշին» ԲԲԸ-ի հետ  34,920․0 հազար դրամ արժեքով (պայմանագիր ՀՀՍՄԱ-ԳՀԱՇՁԲ-2026/1), տեխնիկական հսկողություն համար՝ «ԷՆԵՐՋԻ ՖԱՔԹՐԻ» ՍՊԸ-ի հետ՝ 345․0 հազար դրամ արժեքով (պայմանագիր ՀՀՍՄԱ-ԳՀԾՁԲ-2026/4), հեղինակային հսկողություն  համար «ԱՏԼՍ» ՍՊԸ-ի հետ՝ 210․8 հազար դրամ արժեքով (պայմանագիր ՀՀՍՄԱ-ՄԱԾՁԲ-2026/14)։
 Հարկ է նշել, որ ՀՀ կառավարության 2022 թվականի դեկտեմբերի 22-ի թիվ 2058-Ն, 2023 թվականի ապրիլի 6-ի թիվ 498-Ն և 2024 թվականի սեպտեմբերի 26-ի թիվ 1539-Ն որոշումներով «Սիսիանի մանկապատանեկան մարզադպրոց» ՊՈԱԿ-ի շենքի վերանորոգման աշխատանքների համար և գազամատակարարման համակարգերի շինհավաքակցման աշխատանքների ձեռքբերման համար արդեն իսկ տրամադրվել է համապատասխանաբար 31,751.2 հազար դրամ, 47,626.8 հազար դրամ և 5,058․7 հազար դրամ։ Աշխատանքները ավարտելու համար անհրաժեշտություն է առաջացել ֆինանսավորելու  ծրագրի մնացած մասը։
ՀՀ Տավուշի մարզպետի աշխատակազմին առաջարկվում է հատկացնել՝ 78,526․2 հազար դրամ, որից 31,871․8 հազար դրամ՝ ՀՀ Տավուշի մարզի Իջևան համայնքի Աճարկուտ բնակավայրի գյուղամիջյան կամրջի մոտ հենապատի ուժեղացման և բացօթյա լողավազանի կառուցման աշխատանքների իրականացման համար։ Ընդ որում աշխատանքների իրականացման համար արդեն իսկ կնքվել է պայամանգիր «ՄՄԼ» ՍՊԸ-ի հետ 31,290․0 հազար դրամ արժեքով (պայմանագիր ՀՀՏՄ-ԳՀԱՇՁԲ-26/02), տեխնիկական հսկողություն համար՝ 370․0 հազար դրամ (պայմանագիր ՀՀՏՄ-ՀԲՄԽԾՁԲ-26/03), իսկ հեղինակային հսկողության արժեքը կկազմի 211․8 հազար դրամ։ Հարկ է նշել, որ ծրագիրը ֆինանսավորվում է ՀՀ վարչապետի 2024 թվականի օգոստոսի 02-03-ը ՀՀ Տավուշի մարզ կատարած այցի շրջանակներում ներկայացված՝ ՀՀ Տավուշի մարզպետի աշխատակազմի 2023 թվականի գործունեության արդյունքների վերաբերյալ թիվ Վ/87-2024 արձանագրության 8.5. կետի կատարումն ապահովելու նպատակով (Իջևան համայնքի ղեկավարի հետ համատեղ քննարկել Քարահան գետի վրա լողավազանի համար 300-400 քմ տարածք հատկացնելու հնարավորության հարցը եւ արդյունքների վերաբերյալ համապատասխան տեղեկատվություն ներկայացնել Վարչապետի աշխատակազմ)։
46,654․4 հազար դրամ՝ ՀՀ Տավուշի մարզի Բերդ համայնքի Տ-10-55 /Հ-64/ (Նորաշեն) –Մովսես մարզային նշանակության ավտոճանապարհի կմ 7+600-կմ7+682 հատվածի հողային պաստառի վերականգնման և հենապատի կառուցման աշխատանքների իրականացման համար։ Ընդ որում աշխատանքների իրականացման համար արդեն իսկ կնքվել է պայամանգիր «ՏԵԽ Շին 90» ՍՊԸ-ի և «ԱԼ-ՄԱՍՔԱ» ՍՊԸ ՀԳ-ի հետ 46,137․6 հազար դրամ արժեքով (պայմանագիր ՀՀՏՄ-ԳՀԱՇՁԲ-26/04), տեխնիկական հսկողություն համար՝ 234․0 հազար դրամ (պայմանագիր ՀՀՏՄ-ՀԲՄԽԾՁԲ-26/06), իսկ հեղինակային հսկողության արժեքը կկազմի 282․7 հազար դրամ։ 
 
          3․ Ակնկալվող արդյունքը
[bookmark: _Hlk175567989]Նախագծի ընդունմամբ կապահովվի ՀՀ Արմավիրի, Գեղարքունիքի, Լոռու, Կոտայքի, Սյունիքի և Տավուշի մարզերում առաջնահերթ լուծում պահանջող, անհետաձգելի (հրատապ) համարվող ծրագրերի իրականացումը:
              4․ Նախագծի մշակման գործընթացում ներգրաված ինստիտուտները և անձինք.

  Նախագիծը մշակվել է ՀՀ տարածքային կառավարման և ենթակառուցվածքների նախարարության կողմից: 
    5․ Տեղեկատվություն լրացուցիչ ֆինանսական միջոցների անհրաժեշտության և պետական բյուջեի եկամուտներում և ծախսերում սպասվելիք փոփոխությունների մասին.
 
Որոշման նախագծի ընդունմամբ Հայաստանի Հանրապետության պետական բյուջեի եկամուտների ու ծախսերի լրացուցիչ նվազեցում չի առաջացնում: 

6. Նախագծի ընդունման առնչությամբ ընդունվելիք այլ իրավական ակտերի նախագծերը կամ դրանց ընդունման անհրաժեշտության բացակայության մասին

Որոշման նախագծի ընդունմամբ այլ իրավական ակտերում փոփոխություններ և/կամ լրացումներ կատարելու անհրաժեշտություն չկա:

          7. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ

Որոշման նախագիծը բխում է Կառավարության 2021-2026թթ. ծրագրի 6․6 կետով սահմանված Տարածքային կառավարման և տեղական ինքնակառավարման դրույթներից: 



